Հիմնավորում
«Ատոմային էներգիայի օգտագործման բնագավառում անգլերեն եւ ռուսերեն լեզուներով  ներքին իրավական ակտեր ընդունելու մասին» ՀՀ կառավարության որոշման ընդունման անհրաժեշտության 

Իրավական ակտի անհրաժեշտությունը (նպատակը) 
ՀՀ կառավարության 2012թ. ապրիլի 19-ի որոշմամբ հաստատվել է «Հայկական ԱԷԿ» փակ բաժնետիրական ընկերության N 2 էներգաբլոկի շահագործման ժամկետի նախագծային ժամկետը երկարացնելու մասին» N 461-Ն որոշումը, 2013 թվականին Հայաստանը վավերացրել է 2005 թվականի հուլիսի 8-ին ստորագրված «Միջուկային նյութի ֆիզիկական պաշտպանության մասին» կոնվենցիայի փոփոխությունը (18.03.2013թ. Ազգային ժողովի 058-Ն որոշում), եւ 1997 թվականի սեպտեմբերի 5-ին Վիեննայում ստորոգրված «Աշխատած միջուկային վառելիքի եւ ռադիոակտիվ թափոնների կառավարման անվտանգության մասին» համատեղ կոնվենցիան (21.03.2013թ. Ազգային ժողովի 060-Ն որոշում):

Վերոհիշյալ իրավական ակտերի ընդունումն անհրաժեշտություն է առաջացնում ապահովելու դրանց պահանջների կատարումը:
Կարգավորման հարաբերությունների ներկա վիճակը եւ առկա խնդիրները, ակնկալվող արդյունքը
Ատոմային էներգիայի օգտագործման բնագավառում օտար լեզվով իրավական ակտերի կիրառումը հնարավորություն կտա համալրել բնագավառի կարգավորման դաշտը իրավական ակտերով ու նորմատիվ-տեխնիկական փաստաթղթերով, ապահովել ՀԱԷԿ-ի անվտանգ շահագործումն ու անվտանգության բարձրացումը, շահագործման ժամկետի երկարացումը, ինչպես նաեւ միջուկային նյութերի, աշխատած վառելիքի եւ ռադիոակտիվ թափոնների կառավարումը (անվտանգ փոխադրում, պահեստավորում, վերամշակում եւ այլ), ատոմային էներգիայի օգտագործման բնագավառում անվտանգության մակարդակը համապատասխանեցնելու միջազգային չափանիշներին:

ՏԵՂԵԿԱՆՔ

«Ատոմային էներգիայի օգտագործման բնագավառում անգլերեն եւ ռուսերեն լեզուներով ներքին իրավական ակտեր ընդունելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի և եկամուտների էական ավելացումների կամ նվազեցումների մասին 

Վերոհիշյալ որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:
ՏԵՂԵԿԱՆՔ
«Ատոմային էներգիայի օգտագործման բնագավառում անգլերեն եւ ռուսերեն լեզուներով ներքին իրավական ակտեր ընդունելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերի ընդունման  վերաբերյալ
Վերոհիշյալ որոշման  ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:
